
მედიამონიტორინგი 11.08.2016
ტელევიზია  
11.08.2016
არხი: 	ტვ პირველი
გადაცემა: საქმიანი დილა TV1
ფარმაცევტს პირველი ჯგუფის ფსიქოტროპული მედიკამენტების ურეცეპტოდ გაცემის შემთხვევაში პროფესიული საქმიანობა 3, ხოლო მეორე ჯგუფის მედიკამენტების ურეცეპტოდ გაცემის შემთხვევაში 1 წლით შეეზღუდება. აღნიშნული ცვლილების მიზეზად ჯანდაცვის მინისტრმა სააფთიაქო ნარკომანიასთან ბრძოლა დაასახელა. საქართველოს მთავრობის გადაწყვეტილებით სამედიცინო რეგულირების სააგენტომ აფთიაქების მონიტორინგი დაიწყო. გადაცემის სტუმარია ფარმაცევტული საქმიანობის ინსპექტირების სამმართველოს უფროსი ნანა შაშიშვილი. "საკანონმდებლო ცვლილება ორი მიმართულებით განხორციელდა. გამკაცდრა ნებართვის მიღების პროცედურა. მედიკამენტების იმპორტის კონტროლი ხორხციელდება როგორც ჯანდაცვის სამინისტროს მიერ, ასევე ჩართულია საბაჟო დეპარტამენტი".
http://mediamonitoring.ge/mms/includes/video/video.php?id=3832839
--- 

11.08.2016
არხი: 	იმედი
გადაცემა: ქრონიკა 11:00
რამდენიმე წუთში ჯანდაცვის სამინისტროში დაიწყება ბრიფინგი, სადაც იტყვიან, რომ ჯანდაცვის უწყება ელექტრონული რეცეპტის ახალ სისტემაზე გადადის. მინისტრის მოადგილე, ნინო ბერძული ამ სიახლის პირველი ფაზის ამოქმედებასთან დაკავშირებულ დეტალებზე ისაუბრებს.
http://mediamonitoring.ge/mms/includes/video/video.php?id=3832691
--- 

10.08.2016
არხი: რუსთავი 2
გადაცემა: კურიერი 18:00
პირველადი ჯანდაცვის ექიმებისა და ინფექციონისტებისთვის ენექტრონული სწავლება იწყება. პროექტი დღეს დაავადებათა კონტროლის ცენტრში გაიხსნა. ინიციატივა ქართველი ექიმების უწყვეტ განვითარებას ისახავს მიზნად.
http://mediamonitoring.ge/mms/includes/video/video.php?id=3832050
რუსთავი 2 - კურიერი 15:00- http://mediamonitoring.ge/mms/includes/video/video.php?id=3831676
ერთსულოვნება - სიახლენი 22:00-
http://mediamonitoring.ge/mms/includes/video/video.php?id=3832303
ტელეკომპანია იბერია - ახალი ამბები 19:30-
http://mediamonitoring.ge/mms/includes/video/video.php?id=3832126
--- 

10.08.2016
არხი: I არხი
გადაცემა:  მოამბე 20:00
აფთიაქების მონიტორინგი გრძელდება. ფსიქოტროპული წამლების ურეცეპტოდ რეალიზაციის გამო, რვა აფთიაქს სანქციები დაეკისრა. შეზღუდვები დაუწესდათ ფარმაცევტებსაც. ეს არის სააფთიაქო ნარკომანიის წინააღმდეგ მიმდინარე პირველი რეიდი, რომელიც გამკაცრებული რეგულაციებით ტარდება.
http://mediamonitoring.ge/mms/includes/video/video.php?id=3832221
კავკასია-დღეს 20:30- http://mediamonitoring.ge/mms/includes/video/video.php?id=3832377
--- 

10.08.2016
არხი: იმედი
გადაცემა: ქრონიკა 17:00
ბოლო 2 კვირაში ჩატარებული შემოწმებების შედეგად, 8 ფარმაცევტს საქმიანობა აეკრძალა. დავით სერგეენკოს თქმით, ჯანდაცვის სამინიასტრო შს სამინისტროსთან ერთად კოორდინირებულად მუშაობს და აფთიაქების შემოწმება 24-საათიან რეჟიმში მიმდინარეობს.
http://mediamonitoring.ge/mms/includes/video/video.php?id=3831853
--- 

10.08.2016
არხი: ჯიდიესი
გადაცემა:  20/30
22 ივლისს ქუთაისში მომხდარი ავტო საგზაო შემთხვევისას დაშავებული მორაგბის გიორგი ლომინაძისა და მისი მეუღლის მდგომარეობა ამ დრომდე მძიმეა. მათ სასწრაფოდ ესაჭიროებათ თურქეთში მკურნალობა, რაც საკმაოდ დიდ თანხებთან არის დაკავშირებული. ახალგაზრდა წყვილის დასახმარებლად გაიხსნა საბანკო ანგარიში სადაც ნებისმიერ მსურველს შეუძლია თანხის შეტანა.
http://mediamonitoring.ge/mms/includes/video/video.php?id=3832355
--- 

10.08.2016
არხი: 	რუსთავი 2
გადაცემა: კურიერი 18:00
22 წლის დათო საქიძემ ავტოსაგზაო შემთხვევის შედეგად მიიღო გულმკერდისა და ხერხემლის მალების მოტეხილობა, რის გამოც იგი წელსქვემოთ პარალიზებულია. მის დასახმარებლად გახსნილია ანგარიში თივისი ბანკში.
http://mediamonitoring.ge/mms/includes/video/video.php?id=3832065
---



ინტერნეტი
11.08.2016	
მედიასაშუალება:  http://www.interpressnews.ge/ge/sazogadoeba/392170-jandacvis-saministro-eleqtronuli-receptis-akhal-sistemaze-gadadis.html

ჯანდაცვის სამინისტრო ელექტრონული რეცეპტის ახალ სისტემაზე გადადის
ჯანდაცვის უწყება ელექტრონული რეცეპტის ახალ სისტემაზე გადადის. ამასთან დაკავშირებით დღეს, ჯანდაცვის მინისტრი დავით სერგეენკო და მისი მოადგილე ნინო ბერძული ბრიფინგს გამართავენ. მინისტრის მოადგილე ნინო ბერძული ელექტრონული რეცეპტის პირველი ფაზის ამოქმედებასთან დაკავშირებულ დეტალებზე ისაუბრებს. ბრიფინგი ჯანდაცვის სამინისტროში 12:00 საათზეა დაგეგმილი.
--- 

10.08.2016	
მედიასაშუალება:  http://jandacva.ge/bmj-is-akhali-saganmanatleblo-iniciativa/

BMJ–ის ახალი საგანმანათლებლო ინიციატივა მედიცინის სპეციალისტებისთვის
2016 წლის 10 აგვისტოს შრომის, ჯანმრთელობისა და სოციალური დაცვის სამინისტროს დაავადებათა კონტროლისა და საზოგადოებრივი ჯანმრთელობის ეროვნული ცენტრის (NCDC) ეგიდით გაიმართა ბრიტანული სამედიცინო ჟურნალის (BMJ) – პირველადი ჯანდაცვის ექიმებისთვის და ინფექციონისტებისთვის ელექტრონული სწავლების პლატფორმის დანერგვის გახსნის ცერემონიალი. BMJ–ის ახალი საგანმანათლებლო ინიციატივა საქართველოს კლინიკური მედიცინის სპეციალისტებისთვის  უწყვეტი სამედიცინო განათლების შემდგომი განვითარების წინაპირობა. ღონისძიებას დაესწრნენ შრომის, ჯანმრთელობისა და სოციალური დაცვის მინისტრი დავით სერგეენკო, ამერიკის შეერთებული შტატების ელჩი საქართველოში იან კელი, საქართველოს განათლებისა და მეცნიერების სამინისტროს, აშშ თავდაცვის საფრთხეების შემცირების სააგენტოს (DTRA) და საქართველოში დიდი ბრიტანეთისა და ჩრ. ირლანდიის გაერთიანებული სამეფოს საელჩოს წარმომადგენლები, დაავადებათა კონტროლისა და საზოგადოებრივი ჯანმრთელობის ეროვნული ცენტრის, BMJ -ის სტრატეგიული პარტნიორობის დეპარტამენტის, ინოვაციებისა და განვითარების დეპარტამენტის და ინსტიტუციონალური მარკეტინგის დეპარტამენტის ხელმძღვანელი პირები. ასევე, საქართველოს წამყვანი უნივერსიტეტების, კლინიკების და საერთაშორისო ორგანიზაციების ხელმძღვანელი პირები და წარმომადგენლები. ბრიტანული სამედიცინო ჟურნალის – BMJ საგანმანათლებლო ინიციატივის განხორციელება პირველადი ჯანდაცვის ექიმებისთვის და ინფექციონისტებისთვის საქართველოს მასშტაბით წარმოადგენს 3 წლიან პროექტს, რომლის ფინანსურ მხარდაჭერას უზრუნველყოფს აშშ თავდაცვის საფრთხეების შემცირების სააგენტო (DTRA). საქართველოს შრომის, ჯანმრთელობისა და სოციალური დაცვის სამინისტრო, დაავადებათა კონტროლისა და საზოგადოებრივი ჯანმრთელობის ეროვნული ცენტრი, DTRA–ს და BMJ – ის გუნდი აღნიშნული 3 წლის მანძილზე ერთობლივად იმუშავებენ აღნიშნული პროექტის საქართველოს შესაბამის უწყებებზე შეუფერხებელ გადაცემაზე და მის მომავალ მდგრადობაზე. აღნიშნული პლატფორმის დანერგვა მნიშვნელოვანი წინაპირობა იქნება საქართველოში უწყვეტი სამედიცინო განათლების / პროფესიული მზადების შემდგომი განვითარებისთვის. ღონისძიების ბოლოს გაიმართა დისკუსია და საკოორდინაციო საბჭოს სამუშაო შეხვედრა.
--- 

10.08.2016	
მედიასაშუალება:  http://jandacva.ge/eleqtronuli-swavleba-pirveladi-jandacvis-eqimebisa-da-infeqcionistebistvis/

ელექტრონული სწავლება პირველადი ჯანდაცვის ექიმებისა და ინფექციონისტებისთვის
ელექტრონული სწავლების პლატფორმა პირველადი ჯანდაცვის ექიმებისა და ინფექციონისტებისთვის – პროექტის პრეზენტაცია დღეს, დაავადებათა კონტროლისა და საზოგადოებრივი ჯანმრთელობის ეროვნულ ცენტრში გაიმართა. ღონისძიებას საქართველოს შრომის, ჯანმრთელობისა და სოციალური დაცვის მინისტრი დავით სერგეენკო და აშშ-ის ელჩი საქართველოში იან კელი დაესწრნენ. ბრიტანული სამედიცინო ჟურნალის – BMJ-ის საგანმანათლებლო ინიციატივა 3 წლიანი პროექტია. BMJ პორტალი სამედიცინო განათლების, დიაგნოსტირების, მონაცემთა ანალიზისა და ხარისხის გაუმჯობესების სასწავლო მოდულებს მოიცავს. პროექტი ბრიტანული ჟურნალის საგანმანათლებლო ელექტრონულ რესურსებთან ხელმისაწვდომობას უზრუნველყოფს. მისი მეშვეობით, კლინიცისტს ცოდნის დონის შემოწმება პრე-ტესტითა და პოსტ-ტესტითაც შეუძლია.  პროექტის ფინანსურ მხარდამჭერას აშშ თავდაცვის საფრთხეების შემცირების სააგენტო (DTRA) უზრუნველყოფს. აღნიშნული პლატფორმის დანერგვა საქართველოში უწყვეტ სამედიცინო განათლებასა და პროფესიული მზადების შემდგომ განვითარებას შეუწყობს ხელს.
--- 

10.08.2016	
მედიასაშუალება:  http://www.interpressnews.ge/ge/politika/392109-davith-sergeenkos-azrith-qortsinebasthan-dakavshirebith-referendumis-chatarebazecalke-fuli-ar-unda-daikharjos.html?ar=A

დავით სერგეენკოს აზრით, ქორწინებასთან დაკავშირებით რეფერენდუმის ჩატარებაზე“ცალკე ფული“ არ უნდა დაიხარჯოს
მიმაჩნია, რომ ქორწინებასთან დაკავშირებულ რეფერენდუმზე ცალკე ფულის ხარჯვა არ იქნება რეალური, - ამის შესახებ საქართველოს შრომის, ჯანმრთელობისა და სოციალური დაცვის მინისტრმა დავით სერგეენკომ ჟურნალისტებს თემაზე კომენტირებისას განუცხადა.
”როგორც ჯანდაცვის მინისტრი, ვფიქრობ, რომ ქვეყანას ბევრი მნიშვნელოვანი საკითხი აქვს გადასაწყვეტი. ბევრი გამოწვევა აქვს, რაზეც უნდა იმუშაოს. მე არ ვფიქრობ, რომ ეს პირველი ათეულის პრიორიტეტი იქნება. პირადად ჩემთვის ეს თავისთავად ცხადი მოცემულობაა. მიმაჩნია, რომ ამ რეფერენდუმზე ცალკე ფულის ხარჯვა არ იქნება რეალური, თუმცა პარლამენტი არის ორგანო, რომელშიც იქნება მსჯელობა მთელ რიგ, მათ შორის ამ საკითხზეც”, - აღნიშნა ჯანდაცვის მინისტრმა. ქორწინების საკითხზე რეფერენდუმი არ ჩატარდება. შესაბამისი გადაწყვეტილება საქართველოს პრეზიდენტმა გიორგი მარგველაშვილმა გუშინ გამართულ პრესკონფერენციაზე გამოაცხადა.
2030- http://2030.news/index.php?newsid=11873
--- 

10.08.2016	
მედიასაშუალება:  http://www.interpressnews.ge/ge/politika/392111-davith-sergeenko-qveynisthvis-sasicockhlod-mnishvnelovania-sakonstitucio-sasamarthloshi-procesebi-iyos-obieqturi.html?ar=A

დავით სერგეენკო - ქვეყნისთვის სასიცოცხლოდ მნიშვნელოვანია საკონსტიტუციო სასამართლოში პროცესები იყოს ობიექტური
ქვეყნისთვის სასიცოცხლოდ მნიშვნელოვანია საკონსტიტუციო სასამართლოში პროცესები იყოს ობიექტური, გამჭვირვალე, - ამის შესახებ საქართველოს შრომის, ჯანმრთელობისა და სოციალური დაცვის მინისტრმა დავით სერგეენკომ ჟურნალისტებს თემის კომენტირებისას განუცხადა. დავით სერგეენკო განვითარებულ მოვლენებში შეუსაბამო მოცემულობებზე საუბრობს. ”რა თქმა უნდა, ვალდებული ვარ თვალყურს ვადევნებდე ისეთ მნიშვნელოვან ორგანოს, როგორიც საკონსტიტუციო სასამართლოა. დარგის ექსპერტი არ ვარ, მაგრამ ჩემი შეფასებით, შეუსაბამო მოცემულობები გამოიკვეთა, როცა, ერთი მხრივ, საკონსტიტუციო სასამართლოს თავმჯდომარე ამტკიცებდა, რომ მოსამართლეებზე დევნა მიმდინარეობს, საკუთრივ მოსამართლეები ამას არ ადასტურებდნენ. ამის მერე იკვეთება რაღაც ჯგუფები, რომლებიც ვითომდა, გარკვეულ შეკვეთებს ასრულებენ. ვფიქრობ, საკონსტიტუციო სასამართლო ქვეყნისთვის იმდენად მნიშვნელოვანი ორგანოა, რომ საციცოცხლოდ მნიშვნელოვანია ქვეყნისთვის აქ პროცესები იყოს ობიექტური, გამჭვირვალე. ვფიქრობ ყველაფერი საზოგადოებისთვის ცხადად და აღსაქმელად გაირკვევა”, - აღნიშნა დავით სერგეენკომ. პარლამენტის ადამიანის უფლებათა დაცვისა და სამოქალაქო ინტეგრაციის კომიტეტის თავმჯდომარე ეკა ბესელია და მისი მოადგილე გედევან ფოფხაძე ქართულ საზოგადოებას და საქართველოში აკრედიტებულ დიპლომატიურ კორპუსს მიმართავენ. როგორც მიმართვაშია ნათქვამი, მათი განცხადების მიზანია ქართულ საზოგადოებას და საერთაშორისო თანამეგობრობას კიდევ ერთხელ აჩვენონ ”ნაციონალური მოძრაობის” სახე, ამჯერად მის მიერ საკონსტიტუციო სასამართლოს პოლიტიკურ იარაღად გამოყენების მცდელობის მაგალითზე”. მიმართვაში დეტალურადაა საუბარი იმ ბრალდებებზე, რასაც ბოლო პერიოდში ”ქართული ოცნება” საკონსტიტუციო სასამართლოს თავმჯდომარის და სასამართლოს წინააღმდეგ ავრცელებს.
--- 

10.08.2016	
მედიასაშუალება:  http://liberali.ge/news/view/24164/musha-kharagaulidan-umdzimes-shromis-pirobebshi-vart

მუშა ხარაგაულიდან: უმძიმეს შრომის პირობებში ვართ
ხარაგაულის რაიონის სოფელ ზვარეში სარკინიგზო გვირაბის მშენებლობაზე დასაქმებული 100-მდე მუშა მძიმე სამუშაო პირობებს აპროტესტებს. მუშები „საქართველოს რკინიგზის“ ქვეკონტრაქტორ კომპანიაში - „ჩინეთის რკინიგზის 23-ე ბიუროში“ 2015 წლის ნოემბრიდან მუშაობენ. გიორგი თაბუკაშვილი ერთ-ერთი დასაქმებულია. მისი თქმით, გვირაბის გაყვანისას გეგმიური აფეთქების დროს შიგნით დამტვერიანებაა, არ არსებობს მედპუნქტები, მოშლილია ტექნიკა და მუშების ფიზიკური დაზიანების დიდი რისკები არსებობს: „კომპანიას ჩინელი ხელმძღვანელობა ჰყავს, ამიტომ უმძიმეს შრომის პირობებს მათთან კომუნიკაციის პრობლემებიც ემატება. ენობრივი ბარიერი დიდ პრობლემებს გვიქმნის. მე პირადად, ხელზე 700 ლარს ვიღებ, მაგრამ ეს არანაირი კონტრაქტით გაწერილი არაა. სამუშაოს დაწყებამდე ხელშეკრულებებზე მხოლოდ და მხოლოდ იმიტომ მოვაწერეთ ხელი, რომ სხვა დასაქმების წყარო აქ არ არსებობს. ოჯახების სარჩენად ზოგს 400 და 500 ლარზე უწევს აქ მუშაობა. ვმუშაობთ ყოველდღე, შაბათ-კვირის ჩათვლით, დღესასწაულებზე, დილის 8 საათიდან საღამოს 8 საათამდე“, - ამბობს თაბუკაშვილი. მუშების პროტესტი ერთ-ერთი გეგმიური აფეთქების დროს მომხდარმა ინციდენტმა კიდევ უფრო გაამძაფრა. თაბუკაშვილის ინფორმაციით, 8 აგვისტოს გვირაბის აფეთქების დროს შიგნით დიდი რაოდენობის კვამლი და მტვერი დაგროვდა, რასაც ცვლის უფროსი შეესწრო. მან კი მუშებს ურჩია, რომ გვირაბი დროებით დაეტოვებინათ. 1 საათის შემდეგ  კომპანიის ხელმძღვანელმა გიორგი თაბუკაშვილსა და მინდია ოკრიბელაშვილს გამოუცხადა, რომ სამსახურიდან გათავისუფლებულები არიან. გიორგი თაბუკაშვილი ამბობს, რომ 8 აგვისტოს სხვა მუშებიც მათი სოლიდარობის ნიშნად სამუშაოზე აღარ დაბრუნდნენ. სოფელ ზვარეში გუშინ „საქართველოს რკინიგზის“ პროფკავშირის წარმომადგენლებიც იმყოფებოდნენ. ილია ლეჟავას ინფორმაციით, მათ 9 აგვისტოს დაუკავშირდნენ მუშები და დახმარება სთხოვეს. პროფკავშირის წარმომადგენლები ჯანდაცვის სამინისტროს  შრომის და დასაქმების დეპარტამენტს მიმართეს და მედიატორის გამოყოფა სთხოვეს.თავად დასაქმებულებმა სამინისტროს მედიატორის დანიშვნა ოფიციალურად 9 აგვისტოს განცხადებით სთხოვეს. სამინისტროდან მედიატორად ლევან ჟორჟოლიანი დაინიშნა, რომელიც ზვარეში მუშებთან დღეს იმყოფებოდა. მისი ინფორმაციით, დასაქმებულებს კომპანიის ხელმძღვანელობასთან ენობრივი ბარიერის გამო სერიოზული პრობლემები აქვთ: „ამიტომ, ჩვენ ვცდილობთ გავამარტივოთ ეს პროცედურა. დღეს შევიტანეთ კომპანიაში განცხადება, სადაც მუშების მოთხოვნებზეა საუბარი. მას როგორც კი თარგმნიან და ხელმძღვანელობას გააცნობენ, დაგვიკავშირდებიან. იმედია, ბევრი პრობლემები არ შეიქმნება და მედიაციის პროცესი კარგად წარიმართება“, - ამბობს ჟორჟოლიანი. მუშებს 9 კონკრეტული მოთხოვნა აქვთ: მოწესრიგდეს ინდივიდუალური ხელშეკრულებები საქართველოს კანონმდებლობის გათვალისწინებით; ანაზღაურდეს ზეგანაკვეთური საათები კვირაში 40 საათზე ზემოთ გაზრდილი ტარიფით; მუშებს მიეცეთ საშუალება, ისარგებლონ ანაზღაურებადი შვებულებით; მუშებს ჰქონდეთ სპეცტანსაცმელი; მოწესრიგდეს სველი წერტილები; მძიმე და მავნე სამუშაოზე დაწესდეს დამატებითი ფასიანი შვებულება; ანაზღაურდეს დღესასწაულებზე შრომის საათები; ანაზღაურდეს დამატებითი სამუშაო საათები; მუშებს საშუალება მიეცეთ, დადონ კოლექტიური ხელშეკრულებები პროფკავშირებთან.   მედიაციის პროცესის დაწყებიდან 21 დღის შემდეგ მუშებს კანონიერი გაფიცვის უფლება აქვთ. გიორგი თაბუკაშვილი ამბობს, რომ თუ კომპანია მათ მოთხოვნებს არ გაითვალისწინებს, მუშები ამ უფლებით ისარგებლებენ და სოფელ ზვარეში დასაქმებული ადამიანები გაიფიცებიან.
--- 

10.08.2016	
მედიასაშუალება:  http://www.ipress.ge/new/40879-ombudsmeni-kharagaulshi-mushebi-shromis-usafrtkho-garemos-ararsebobaze-saubroben

ომბუდსმენი: ხარაგაულში მუშები შრომის უსაფრთხო გარემოს არარსებობაზე საუბრობენ
სახალხო დამცველის აპარატის იმერეთის, რაჭა-ლეჩხუმისა და ქვემო სვანეთის სამმართველოს წარმომადგენლები ხარაგაულში, რკინიგზის სამშენებლო კომპანიაში დასაქმებულ მუშებს შეხვდნენ და არსებულ მდგომარეობაზე ინფორმაცია მიიღეს. სახალხო დამცველის ცნობით, კომპანიაში დასაქმებულები განმარტავენ, რომ მათთვის უზრუნველყოფილი არ არის შესაბამისი სამუშაო პირობები, შრომის უსაფრთხო გარემო და ჰიგიენური ნორმები,ვერ სარგებლობენ დასვენების და უქმე დღეებით და შვებულებით, საპატიოდ არ ეთვლებათ სამუშაო ადგილზე გამოუცხადებლობა ჯანმრთოლობის გაუარესების გამო, არ იცნობენ შრომის ხელშეკრულების პირობებს, არ ფლობენ ზუსტ ინფორმაციას ანაზღაურების ოდენობის შესახებ, რადგან ანაზღაურებას იღებენ საბანკო გადარიცხვის გარეშე. "მუშაობენ გაუმართავი ტექნიკით. დასაქმებულებს არ აქვთ შრომის პირობების შესაბამისი სამუშაო უნიფორმა, არ არიან უზრუნველყოფილნი კვებით და სამედიცინო მომსახურებით. დასაქმებულების მხრიდან პროტესტი ორი პირის სამსახურიდან დათხოვნის მცდელობას მოყვა, რომელთა გათავისუფლება კომპანიამ გვირაბის აფეთქების შემდგომ, სამუშაოს დაუყოვნებლივ დაწყებაზე უარის თქმის გამო გადაწყვიტა. მუშები განმარტავენ, რომ გვირაბის აფეთქებიდან 1 საათის განმავლობაში მუშაობა პრაქტიკულად შეუძლებელია, რადგან აფეთქების შემდგომ დაგროვილი მტვერი ზიანს აყენებს ჯანმრთელობას. გარდა ამისა, დასაქმებულები ასევე მიუთითებენ კომპანიის წარმომადგენლების მხრიდან ღირსებისა და პატივის შემლახველ დამოკიდებულებაზე. საქართველოს სახალხო დამცველი, მოუწოდებს საქართველოს შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტს, შეისწავლოს ხაშური-ხარაგაული- ზესტაფონის რკინიგზის მშენებლობის ზვარე-ქვიშხეთის მონაკვეთზე არსებული შრომის პირობები და მოახდინოს შესაბამისი რეაგირება. ბოლო დროს ქვეყანაში განვითარებული მოვლენები, სამუშაოს შესრულებისას დაზიანებული და დაღუპული პირების მაღალი რაოდენობა ცხადყოფს, რომ აუცილებელია შეიქმნას ქმედითი მექანიზმი შრომის უსაფრთხოებისა და შრომის სათანადო პირობების დაცვის მიზნით. სახალხო დამცველმა 2013 წლიდან დღემდე სხვადასხვა დონეზე ბევრჯერ ისაუბრა შრომის ინსპექციის შექმნის აუცილებლობისა და მისი მნიშვნელობის შესახებ, თუმცა, სამწუხაროდ სახელმწიფოს მხრიდან ქმედითი ნაბიჯები ამ დრომდე არ გადადგმულა",-აღნიშნულია ომბუდსმენის განცხადებაში.

ივლისში პირველადი დახმარების აფთიაქის შევსება 8 ლარით იაფია
ჯანდაცვის პლატფორმა ქართულ ფარმაცევტულ ბაზარზე არსებულ ფასებზე მონიტორინგის ფარგლებში აგრძელებს ფანასკერტელის აფთიაქების გამოქვეყნებას. ამჯერად ორგანიზაციამ გამოიკვლია თუ რა თანხა იყო  საკმარისი პირველადი აფთიაქის შესავსებად ივლისის თვეში.კვლევისას, რომლის ფარგლებშიც შესწავლი იყო ანტისეპტიკური საშუალებები, აქსესუარები და პირველადი დახმარების აღმოსაჩენად საჭირო მედიკამენტები, დადგინდა, რომ ივლისში ამ ჯგუფის აფთიაქის შევსება 8 ლარით ნაკლები იყო. კერძოდ, ივნისში მედიკამენტების  ანტისეპტიკური საშუალებებისა და აქსესუარების ჯამურმა ფასმა 126 ლარი, ივლისში კი 118 ლარი შეადგინა. მედიკამენტების ფასის 4 წამყვან სააფთიაქო ქსელში გადამოწმების შემდეგ აღმოჩნდა, რომ ივნისთან შედარებით ფასები ივლისში შემცირდა: ბაქტერიოციდული ლეიკოპლასტირი ივლისში 2 ლარის ნაცვლად 1.95 ლარი ღირდა, წყალბადის ზეჟანგი 1.25 ლარის ნაცვლად 0.51 ლარი; ნიშადურის ხსნარი კი 1 ლარის ნაცვლად 0.70 ლარი.  თერმომეტრი 10 ლარის ნაცვლად 7.15 ლარი, სამედიცინო ლახტი 14.80 ლარის ნაცვლად 12 ლარი, ხოლო კეტოროლაკი 2.22 ნაცვლად 1.35 ლარი ღირდა. ცეტირიზინის ფასმა დაიკლო 2.50 ლარიდან 1.35 ლარამდე. სალბუტამოლის აეროზოლის ფასმა კი 6.95 ლარის ნაცვლად 6.45 ლარი შეადგინა. გაიზარდა ფასი ოქსოლინის მალამოზე და ივლისში ის 0.95 ლარის ნაცვლად  1.20 ლარი ღირდა. ნო-შპა 2.50 ლარის ნაცვლად 3.92 ლარი ღირდა, თეთრი ნახშირი კი 3.10 ლარის ნაცვალდ 3.50 ლარამდე გაძვირდა. უფრო დეტალურად კი მედიკამენტების ფასი შეგიძლიათ იხილოთ ცხრილის სახით.
--- 

ხარაგაულში მუშები კაბალურ პირობებში მუშაობენ
სახალხო დამცველის აპარატის იმერეთის, რაჭა-ლეჩხუმისა და ქვემო სვანეთის სამმართველოს წარმომადგენლები ხარაგაულში, რკინიგზის სამშენებლო კომპანიაში დასაქმებულ მუშებს შეხვდნენ და არსებულ მდგომარეობაზე ინფორმაცია მიიღეს. სახალხო დამცველის ცნობით, კომპანიაში დასაქმებულები განმარტავენ, რომ მათთვის უზრუნველყოფილი არ არის შესაბამისი სამუშაო პირობები, შრომის უსაფრთხო გარემო და ჰიგიენური ნორმები,ვერ სარგებლობენ დასვენების და უქმე დღეებით და შვებულებით, საპატიოდ არ ეთვლებათ სამუშაო ადგილზე გამოუცხადებლობა ჯანმრთოლობის გაუარესების გამო, არ იცნობენ შრომის ხელშეკრულების პირობებს, არ ფლობენ ზუსტ ინფორმაციას ანაზღაურების ოდენობის შესახებ, რადგან ანაზღაურებას იღებენ საბანკო გადარიცხვის გარეშე. "მუშაობენ გაუმართავი ტექნიკით. დასაქმებულებს არ აქვთ შრომის პირობების შესაბამისი სამუშაო უნიფორმა, არ არიან უზრუნველყოფილნი კვებით და სამედიცინო მომსახურებით. დასაქმებულების მხრიდან პროტესტი ორი პირის სამსახურიდან დათხოვნის მცდელობას მოყვა, რომელთა გათავისუფლება კომპანიამ გვირაბის აფეთქების შემდგომ, სამუშაოს დაუყოვნებლივ დაწყებაზე უარის თქმის გამო გადაწყვიტა. მუშები განმარტავენ, რომ გვირაბის აფეთქებიდან 1 საათის განმავლობაში მუშაობა პრაქტიკულად შეუძლებელია, რადგან აფეთქების შემდგომ დაგროვილი მტვერი ზიანს აყენებს ჯანმრთელობას. გარდა ამისა, დასაქმებულები ასევე მიუთითებენ კომპანიის წარმომადგენლების მხრიდან ღირსებისა და პატივის შემლახველ დამოკიდებულებაზე. საქართველოს სახალხო დამცველი, მოუწოდებს საქართველოს შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტს, შეისწავლოს ხაშური-ხარაგაული- ზესტაფონის რკინიგზის მშენებლობის ზვარე-ქვიშხეთის მონაკვეთზე არსებული შრომის პირობები და მოახდინოს შესაბამისი რეაგირება.
http://mediamonitoring.ge/mms/includes/image.php?id=3832864&name=11.08.2016+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge
--- 

11.08.2016	
მედიასაშუალება:  კავკასიან ბიზნეს ვიქი

ივლისში ჩვილის აფთიაქის ღირებულება 9 ლარით შემცირდა
ჯანდაცვის პლატფორმა ფანასკერტელი ფარმა მონიტორის ფარგლებში ფანასკერტელი აფთიაქის სერიის ივლისის თვის მონაცემების გამოქვეყნებას იწყებს. ორგანიზაციამ გამოიკვლია და გამოიანგარიშა ჩვილისათვის (1-3 წლამდე) აუცილებელი, რეკომენდებული და ყველაზე მოთხოვნადი მედიკამენტების სია და მათი ფასი. კვლევის ფარგლებში ჯანდაცვის პლატფორმამ 24 დასახელების მედიკამენტისა და ჩვილისათვის საჭირო მოვლის საშუალებების ფასი შეისწავლა, რაც გადამოწმდა 4 წამყვან სააფთიაქო ქსელში. მონაცემების შედარების შედეგად დადგინდა, რომ ივლისში, ივნისის თვესთან შედარებით, ჩვილის აფთიაქის შესავსებად 9 ლარით ნაკლებია საჭირო. აფთიაქის ღირებულების კლება რამდენიმე მედიკამენეტზე ფასის კლებამ გამოიწვია. კონკრეტულად კი: შემცირდა ბამბის ფასი რამოდენიმე თეთრით (1 ლარიდან 0.57 თეთრამდე), შემცირდა წყალბადის ზეჟანგის ფასი 1.25 ლარიდან 0.51 ლარამდე; შემცირდა სპირტის ფასი 1.40 ლარიდან 1.05 ლარამდე, 5 თეთრით შემცირდა აბაზანის თერმომეტრის ღირებულება, საწოვარა 7.40 ლარიდან 5 ლარამდე შემცირდა, დაიკლო საწოვარიანი ბოთლის ფასმაც 10.30 ლარიდან 9.95 ლარამდე, თერმომეტრის ფასი 7.95 ლარიდან 7.15 ლარამდე შემცირდა. რაც შეეხება მედიკამენტებს, შემცირდა პანადოლის ფასი 8.20 ლარიდან 7.98 ლარამდე, ფენისტალი ივლისში 13.31 ლარის ნაცვლად 11.47 ლარი ღირდა. მოვლის რამდენიმე საშუალებაზე ფასმა მოიმატა. გაძვირდა ყურის ჩხირი. მისი ღირებულება 1.15 ლარიდან 1.35 ლარამდე გაიზარდა, ასევე მოიმატა პუდრის ფასმა 2.15 ლარიდან 4.95 ლარამდე; კრემი საფენქვეშა- მისი ღირებულება გაიზარდა 4 თეთრით, გაძვირდა გვირილაც - მისმა ფასმა 1.25 ლარის ნაცვლად 1.84 ლარი შეადგინა. უფრო დეტალურად კი მედიკამენტების სიისა და ფასის ხილვა შეგიძლიათ ცხრილის სახით. ინფორმაციისთვის, ფანასკერტელის აფთიაქი შეისწავლის სხვადასხვა სეგმენტის მომხმარებლისათვის საჭირო მედიკამენტებისა და აქსესუარების ღირებულებას და ყოველთვიურ რეჟიმში მიადევნებს თვალს ფასთა ცვლილებას.

 ივლისში საბავშვო აფთიაქის ღირებულება 4 ლარით ნაკლებია
არასამათავრობო ორგანიზაცია ჯანდაცვის პლატფორმა ბავშვის აფთიაქში შემავალი მედიკამენტების სიისა და ფასის შესწავლის შემდეგ საბავშვო აფთიაქის ღურებულებით დაინტერესდა. ორგანიზაციამ კვლევის ფარგლებში შეისწავლა ბავშვის აფთიაქისათვის საჭირო მედიკამენტების მინიმალური სია და მათი ფასი, რომელიც ივლისის თვეში დაფიქსირდა და 4 წამყვან სააფთიაქო ქსელში გადაამოწმა. მონაცემის შესწავლისას დადგინდა, რომ ივლისის თვეში, ივნისთან შედარებით ამ ჯგუფის აფთიაქის შევსება 4 ლარით უფრო იაფი იყო. თუკი ივნისში ამ აფთიაქის შესავსებად საჭირო იყო 93 ლარი, ივლისში მისი შევსება უკვე 89 ლარად იყო შესაძლებელი. აფთიაქის ღირებულების შემცირება გამოწვეული იყო შემდეგ მედიკამენტზე ფასის კლებით: შემცირდა პანადოლის ფასი (8.20 ლარიდან 7.95 ლარამდე); ცეტირიზინი ივნისში 2.50 ლარი, ივლისში კი 1.35 ლარი ღირდა. ასევე, შემცირდა რამდენიმე აქსესუარის ფასი. შემცირდა ბამბის ფასი რამოდენიმე თეთრით (1 ლარიდან 0.57 თეთრამდე), შემცირდა წყალბადის ზეჟანგის ფასი 1.25 ლარიდან 0.51 ლარამდე; შემცირდა სპირტის ფასი 1.40 ლარიდან 1.05 ლარამდე, საბავშვო კრემის ფასმა კი 3.84 ლარიდან 2.55 ლარამდე დაიკლო. თუ როგორ შემცირდა საერთო ჯამში მედიკამენტებისა და მოვლის საშუალებების ჯამური ფასი, ეს კარგად ჩანს ინფოგრაფიკაში, რაც შეეხება კონკრეტული მედიკამენტების სიას და ფასს, შეგიძლიათ იხილოთ ცხრილის სახით.

„ევროპა დონა საქართველო” მეტასტაზური პაციენტების დასახმარებლად სახელმწიფოს მიმართავს
„სამიზნე სიცოცხლისთვის“ – კამპანიამ „BluforPink“ სტარტი აიღო ძუძუს კიბოს წინააღმდეგ ქვეყანაში კამპანია გრძელდება. მნიშვნელოვანია, რომ სახელმწიფო პროგრამის ფარგლებში კიბოს პირველი, მეორე და მესამე სტადიით დაავადებულებისთვის მედიკამენტები, საქართველოს მასშტაბით, 2016 წლიდან ფინანსდება და საამისოდ, პრეპარატებისთვის 9 მილიონი ლარია გამოყოფილი. თუმცა კვლავ ჰაერშია მეტასტაზური, მეოთხე სტადიით დაავადებული პაციენტების მდგომარეობა. შესაბამისად, მათ დასახმარებლად და მკურნალობის დასაფინანსეებლად საქველმოქმედო ფონდი “ევროპა დონა საქართველო” ჯანდაცვის სამინისტროსა და თბილისის მერიას ინიციატივით მიმართავს. სასტუმრო „რედისონ ბლუ ივერიაში“ „ევროპა დონა -საქართველომ“ პრესკონფერენცია გამართა. ღონისძიების მიზანს, სწორედ, საზოგადოების ინფორმირება წარმოადგენდა და კიდევ ერთხელ შეხსენება ძუძუს კიბოს დამიზნებითი თერაპიის ეფექტურობისა და მისი ხელმისაწვდომობის გაზრდის მხარდამჭერი კამპანიის შესახებ. ღონისძიებას ესწრებოდნენ საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის უფროსი მარინა დარახველიძე, თბილისის მერიის სოციალური მომსახურებისა და კულტურის საქალაქო სამსახურის უფროსი გელა ჩივიაშვილი, თბილისის საკრებულოს თავმჯდომარე გიორგი ალიბეგაშვილი, „ევროპა დონა საქართველოს“ პრეზიდენტი ანა მაზანიშვილი, ექიმი-ონკოლოგები, დარგის სპეციალისტები, პაციენტები, კამპანიის მხარდამჭერები და სხვა. „ჩვენი დიდი სურვილია ანალოგიური მკურნალობა შესაბამისად დაფინანასდეს სახელმწიფოს მიერ, ვგულისხმობ ძუძუს კიბოს მეტასტაზური, მეოთხე სტადიით დაავადებული პაციენტების მდგომარეობას, რადგან ყველაზე მეტად სწორედ ეს ადამიანები საჭიროებენ დახმარებას,“ – მიაჩნია „ევროპა დონა საქართველოს“ პრეზიდენტს ანა მაზანიშვილს. ბოლოს სტადიის სიმსივნეზე ძვირადღირებული მედიკამენტებითა და თერაპიით მკურნალობის აუცილებლობაზე საუბრობს მამოლოგი გიორგი ძაგნიძე. მიაჩნია, რომ აღნიშნული კურსის ჩატარების შემდეგ მძიმე პაციენტების მდგომარეობა 25 პროცენტით გაუმჯობესდება: „თუ ბოლო სტადიის პაციენტებისთვის სიცოცხლის ხანგრძლივობა არის 6 თვე, აღნიშნული მკურნალობის შემდეგ მათი სიცოცხლის ხანგრძლივობა 20 წლამდეც შესაძლოა გაიზარდოს“. ჯანდაცვის სამინისტროში აცხადებენ, რომ პაციენტებს თბილისის მერიასთან ერთად ინდივიდუალურად ისედაც აფინანსებენ. „ინდივიდუალურ შემთხვევაში ჩვენ გვაქვს შესაძლებლობა განვიხილოთ თითოეული პაციენტის მდგომარეობა. კერძოდ, მათ ვაფინანსებთ, რეფერალური პროგრამის საშუალებით. სახელმწიფო ამ შემთხვევაშიც მათ გვერდზეა. ამავე დროს მიმაჩნია, რომ მომავალი აქვს პრევენციულ მედიცინას,“ – აღნიშნავს საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის უფროსი მარინა დარახველიძე. შეგახსენებთ, რომ 2015 წლის თებერვალში „ევროპა დონა-საქართველომ“ სწორედ ამ სახელწოდებით, დაიწყო საინფორმაციო კამპანია „სამიზნე სიცოცხლისთვის“. აქცენტები გაკეთდა ძვირადღირებულ პრეპარატზე , რომელიც ეფექტურია, თუმცა პაციენტებისთვის ნაკლებად ხელმისაწვდომი. შემუშავდა პეტიცია, რომლის მიხედვით ხელმომწერები სახელმწიფოს მხრიდან ჯანდაცვის პროგრამის ფარგლებში ძუძუს კიბოთი დაავადებული პაციენტებისთვის დამიზნებით ბიოლოგიურ პრეპარეტებზე ხელმისაწვდომობის გაზრდას ითხოვდნენ. მოგვიანებით, თბილისის საკრებულომ, მერიისა და ჯანდაცვის სამინისტროს შესაბამისმა სამსახურებმა მიიღეს უმნიშვნელოვანესი გადაწყვეტილება და პირველადი ძუძუს კიბოს პირველი, მეორე და მესამე სტადიის 320 პაციენტის მკურნალობა ბიუჯეტიდან დაფინანასდა. „უკანასკნელი 50 წლის განმავლობაში ახალმა აღმოჩენებმა და ინოვაციებმა გააღრმავა ცოდნა კიბოს შესახებ. მნიშვნელოვანი პროგრესი იქნა მიღწეული დიაგნოსტიკის, სკრინინგის, ქირურგიის, რადიოთერაპიის, ქიმიოთერაპიის, კომბინაციური და დამიზნებითი ანუ თარგეთული თერაპიის თვალსაზრისით. დამიზნებითი თერაპიის დროს პრეპარატი უშუალოდ მიმართულია და აინჰიბირებს სიმსივნურ უჯრედში მიმდინარე პროცესს, რომელიც წამყვანი ფაქტორია ცალკეული სიმსივნეების განვითარებასა და ზრდაში. აქედან წარმოიშვა მისი სახელწოდებაც – „დამიზნებითი თერაპია“. რადგან დამიზნებითი თერაპია სპეციფიურად მიმართულია კიბოს უჯრედებზე, ის ძალზე ეფექტურია, ნაკლებ ზიანს აყენებს ნორმალურ უჯრედებს და გააჩნია ნაკლები გვერდითი მოვლენები სტანდარტულ ქიმიოთერაპიასთან შედარებით. 320 პაციენტის სიცოცხლის ხარისხი მნიშვნელოვნად გაუმჯობესდა, რაც ცალსახად სახელმწიფოს მხარდაჭერის დამსახურებაა, ამ ქალბატონებს შედარებით ნაკლებ სტრესში უწევთ ცხოვრება, რის ფონზეც მკურნალობაც უფრო ეფექტურია. ახლა დროა, ვიფიქროთ მეტასტაზურ პაციენტებზე და მათი დროული მკურნალობისთვის გამოსავლის ძიებაზე. ჩვენი კამპანიის მეორე ეტაპზეც, სამიზნედ ისევ სიცოცხლეა. საქართველოში დამიზნებითი თერაპია პაციენტთა უმრავლესობისთვის სამწუხაროდ, ხელმისაწვდომი არ არის,“ – განმარტავს „ევროპა დონა-საქართველოს“ პრეზეიდენტი ანა მაზანიშვილი. „სამიზნე სიცოცხლისთვის“ ფარგლებში, „რადისონ ბლუ ივერია“ ახალი ინიციატივით გამოდის და ძუძუს კიბოთი დაავადებულთა დასახმარებლად, იწყებს კამპანიას „BluforPink”, რომელშიც ჩართვა შეუძლია ნებისმიერ ბიზნეს კომპანიასა და ინდივიდუალურად მოქალაქეებს . საქართველოში ყოველწლიურად, ძუძუს კიბოს 1500-ზე მეტი ახალი შემთხვევა ფიქსირდება და ამ სენისგან წელიწადში 900-ზე მეტი ქალი იღუპება. დროულად დასმული დიაგნოზის შემთხვევაში, სიმსივნე განკურნებადია. კამპანია მიზნად ისახავს, იმ ქალების სიცოცხლისთვის აუცილებელი ფინანსების მოგროვებას, ვისაც სამკურნალოდ საშუალება არ აქვს. შეგროვილი თანხა მთლიანად გადაირიცხება ძუძუს კიბოსთან ბრძოლის საქველმოდმედო ფონდში „ევროპა დონა-საქართველო“. საქველმოქმედო აქციის წესები: 1)გადაიღე ფოტო – ლურჯი მაისურით/დეტალით/მაკიაჟით 2)ატვირთე ფეისბუქზე ან ინსტაგრამზე ჰეშთაგით – #BluForPink 3) გამოიწვიე კამპანიაში ჩასართველად შენი 3 მეგობარი ან მეგობარი კომპანია 4)გადარიცხე თანხა – მობ: 0 901 700 002 საქართველოს ბანკი: GE 82 BG 0000 0001 6254 9800 თი ბი სი ბანკი: GE 42 TB 7168536020100002 „ევროპა დონა საქართველოს“ – ეს არის ორგანიზაცია, რომელიც საქველმოქმედო აქტივობებს პერიოდულად ახორციელებს. ჩვენ ვართ “პაციენტები პაციენტებისთვის“. მთავარი სამიზნე ჩვენთვის სიცოცხლეა , ონკოლოგიური პაციენტებისთვის კი სიცოცხლე ის შანსია , რაც მიზანმიმართული და სათანადო მკურნალობის შედეგად გვეძლევა. ორგანიზაციამ ამ ხნის მანძილზე მრავალი პროექტი განახორციელა,რომლის ფარგლებშიც დახმარება გაეწია მრავალ ქალბატონს. ჩვენ ვეხმარებით მათ, ვისაც ჩვენი დახმარება ყველაზე მეტად სჭირდებათ! მნიშვნელოვანია, რომ საქართველოს მოსახლეობა, ბიზნეს და სამოქალაქო სექტორი საქველმოქმედო პროცესში აქტიურად ჩაერთოს, რადგან ერთად ვებრძოლოთ და დავამარცხოთ ისეთი საშიში დაავადება, როგორიც ძუძუს კიბოა.

11.08.2016	
მედიასაშუალება:  გზა
პენსიით უკმაყოფილო მოხუცები და პენსიაზე მეოცნებე ახალგაზრდები...
პენსია 20 ლარით გაიზარდა და 180 ლარი შეადგინა. თუ ვინმეს ნაცნობი პენსიონერი გყავთ, ჩემზე უკეთ გეცოდინებათ, რომ ამ მატებას მათ ცხოვრებაში სასიკეთოდ ბევრი არაფერი შეუცვლია და ჩემს ნაცნობ ბებო ლიანას ის დრო ენატრება, როცა პენსია თოთხმეტი ლარი იყო... საქართველოში ძალიან ბევრია იმ კატეგორიის ადამიანი, ვისაც მიზერული პენსია და საპენსიო ასაკი სანატრელი გასჩენია... სირცხვილია, სახელმწიფო ისე მართო, რომ ახალგაზრდას სიბერე ანატრებინო...

